
Waraysiga lagugula yeelanaya 
Laanta Xuquuqul Iinsaanka (Minnesota 
Department of Human Rights)  

Maxaa dhaca markaan dacwad ahaan ula soo xidhiidho 

Laanta Xuquuql Iisaanka? 
Waraysigu waa talaabada koowaad ee laantayadu ku bilaabayso habka loo xareeyo dacwada. 

Markaad dacwad ahaan noola soo xidhiidhid sarkaal qaabilsan waraysiga ayaa kula kaala hadli doona 

dhibaatadaada. Nasiib daro cadaalad daradu in badan ayey dhacdaa, 

laakiin waxa kaliya oo aanu awood u leenahay inaan eegno takoorka la xidhiidha “noocyada la ilaaliyo” 

sababtooda. 

Waxa jira 13 nooc oo ah kuwa la ilaaliyo kuwaasi oo uu tilmaamay Qodobka 

Xuquuqul Iinsaanka Menesota. Kuwaasi waxa ka mida: 
 Jinsiyad 

 Midab 

 Mabda 

 Diin 

 Halka aad jinsiyad ahaan ka timid 

 Lab ama dhidig 

 Inaad reer leedahay iyo in kale 

 Halka heer ahaan taagan yahay 

 La’xaad la’aan 

 Taakulaynta Dadwaynaha 

 Da 

 Nooca aad tahay lab iyo dhidig ama wixii u dhaxeeya 

 Dhaqdhaqaaqa Gudida Xuquuqul Iinsaanka ee Deegaanka 

Su’aalaha waraysiga 
Sarkaalka waraysigu waxa laga yaabaa inuu ku waydiiyo su’aalo badan. Jawaabahaaga ayaa naga 

caawinaya marxaladaada. Sarkaalka waraysigu wuxuu u baahan yahay inuu ogaado: 

 goorta ay dhacday cadaalad daradaasi iyo inta goor ee ay dhacday? 

 maxaad ugu malaysay inaad si cadaalad daro ah laguula dhaqmay? 

 sababaha lagu siiyey maxay ahaayeen iyo waxaad ka dacwoonayso? 

 hadii ay cadaalad daro kugu dhacday waayo waxaad ka tirsan tahay nooca la ilaaliyo. 

Miyaad haysaa kiis? 
Marka uu waraysigu socdo, shaqaalahayaga ayaa eegi doona macluumaadka ku saabsan dhibaatadaada 

si loo eego inaanu awood u leenahay inaanu baadhi karno waxaad sheegatay. Xitaa hadii waxa kugu 

dhacay yihiin cadaalad daro, lagama yaabo inaanu kaa caawino dacwadaada. Qodobka Menesota ee 

Xuquuqul Iisaanka ayaan laga yaabin inuu daboolo dhibaatadaada. 

Waxa laga yaabaa inaad soo martay takoor, laakiin waxaan go’aansan karnaa inaanan baadhin. Waxa 

laga yaabaa inay tani tahay sababo badan awgood, laakiin waxa jira laba tusaale: 

 waxa laga yaabaa inaanay jirin cadayn kugu filan oo aanu soo ururinay si aanu ugu cadayno kiiskaaga 

howshiisa. 

 waxa laga yaabaa inay cadaaladaradaasi inaanay noqon mid dhaba oo aanay noqon wuxuu sharcigu 

ugu yeedho “takoor.” 

Hadii aananu waxba ka qaban Karin dhibaatadaada, waxaan isku dayeynaa inaanu kuu dirno laan kale oo 

ku caawin karta. 

Baadhitaan 
Hadii ay daboolayso dhibaatadaada Qodobka Laanta Xuquuqul Iisaanku, waxa laga yaabaa inaanu 

go’aansano inaanu baadhno waxaad sheegatay, waxaanu bilaabi doonaa baadhitaan. 

Waxaanu raadinaa cadaymo na tusaya wixii kugu dhacay inay ahayd “takoor sharci daro ah.” 

Laanta Xuquuqul Iinsaanka ee Menesota (MDHR: Minnesota Department of Human Rights) waa laan aan 

dhinacna raacsanayn. Taasi micnaheedu waxa weeyi inaanu dhinacna raacin, ama aanu isku dayno 

inaanu “adiga kiiskaaga kuu cadayno.” 

Maxaa ku xigga? 
Kadib marka dacwadaada la xareeyo, qofka “jawaaba” aad tidhi si cadaalad daro – ah ayuu iila dhaqmay 

– ayaa ay tahay inuu ka soo jawaabo eedayntaasi. Waxay qoraan waxay u malaynayaan inay dhacday 

nasiiyana waraaqo aanu ku bilowno baadhitaanka 

Waxaad heli doontaa koobi jawaabtii qofka jawaabay si aad noogu sheegtid inuu jawaabahu sharaxiisu 

aanu run ahayn. 

Waxaanu eegnaa macluumaadkani si aanu go’aan uga gaadho hadii aanu u baahano inaanu samayno 

baadhitaan dheeraada. 

Markay halkani gaadho kiisaska qaar ayaanu joojinaa waayo uma badna inaanu heli doono cadaymaha 

aanu u baahanahay si aanu umuujino inay waxa dhacay yihiin takoor sharci daro ah. 

Intaanu baadhitaanku sii socon, waxa laga yaabaa inaanu kuu soo bandhigno adiga iyo qofka soo 

jawaabay fursad inaad kiiskiina ku xalisaan “dhex dhexaadin.” Kiisas badan ayaa la xalin karaa marka 

labada qof ee iskhilaafsan wada fadhiistaan kalana wada hadlaan dhibaatadooda qof aan dhinacna 

raacsanayn ama “dhex dhexaada.” Hadii aan kiiskaagu sidan lagu xalin, waanu sii wadaynaa inaanu 

baadhno kiiskaaga. 

Intee in leeg ayuu baadhitaanku qaataa? 
Wuxuu qaadan karaa ilaa sanad marka laga bilaabo wakhtiga dacwada la xareeyey. 

Anaga ayaa go’aan ka gaadhi doona kiiskaaga 
Kadib markaanu baadhno kiiskaaga dacwadiisa, Gudoomiyaha Xuquuqul Iisaanka ayaa go’aan gaadhi 

doona inuu takoor dhacay iyo in kale. Waxaanu tani ugu yeedhnaa “Inay jirto sabab wanaagsan oo lagu 

rumaynayo inuu qof wax sharci daro ah sameeyey” ama” aanay jirin sabab wanaagsan oo lagu 

rumaynayo inuu qof wax sharci daro ah sameeyey.” 

Waanu qornaa sababaha go’aanka aanu ka gaadhnay kiiskaaga adiga ayaan kuu soo dirnay iyada oo ay la 

socota warqad sharaxaysa wixii kale ee dhici doona. 

Hadii la waayo “in aanay jirin sabab wanaagsan oo lagu rumaynayo inuu qof wax sharci daro ah 

sameeyey.” Kiiskaaga hore u sii wadi mayno. Waxaad naga codsan kartaa inaanu dib u qiimayno kiiska 

adiga oo tixraacaya tilmaamaha warqadani si aad racfaan u samaysid. 

Hadii la helo “Inay jirto sabab wanaagsan oo lagu rumaynayo inuu qof wax sharci daro ah sameeyey” 

waxaanu isku dayeynaa inaanu kuu xalino si aad dib wax ugu heshid ama “kaa mag dhowda” cadaalad 

daradaasi takoorka. 

Maxaan ka qaban 
Hadii aad u malaynaysid inaad tahay dhibane takoor: 

 Qor wixii kugu dhacay hadii aad u malaynaysid inay cadaalad daro ahayd. 

 Qor taariikhihii ay cadaalad daradaasi dhacday. 

 Qor magacyada dadkii kale ee joogay. 

 Qor wixii dadkii halkaasi joogay yidhaahdeen. 

Ha baajin! 
Mar marka qaarkood way adag tahay inaad garatid wixii takoora iyo wixii aan takoor ahayn – marxalad 

kastaaba waa gaar. Laakiin hadii aad umalaynaysid inaad tahay dhibane takoor, ha baajin. 

Si deg deg aula soo xidhiidh Laanta Xuquuqul Iisaanka Menesota. Waxaad haysataa sanad inaad 

dacwada ku xaraysid laga bilaabo kadib markii uu takoorku dhacay. 

Waxaan telefoonka ka jawaabnaa Isniinta – Jimcaha, 8:00 subaxnimo ilaa 

4:30 galabnimo 

Telefoon 

651-296-5663 
TTY: 651-296-1283 (Dadka maqalku ku adag yahay) 
Khadka bilaashka ah: 1-800-657-3704 

Sidii loo heli lahaa turjumaan 

Hadii aad u baahan tahay turjumaan si aad ula hadashid xafiiskayaga, waxaanu ku siin doonaaa mid 

bilaasha. Waxaanu leenahay shaqaale naga tirsan oo ku hadla Af-Isbaanish iyo Af-Hamang. 

Nala soo hadal adiga oo odhanaya, “I need a Somali interpreter.” 

Uma baahnid balan inaad xafiiskayaga ka dhigatid si aad u soo booqatid 

Waxaanu qaabilnaa dadka lugta ku yimaada 9:00 subaxnimo ilaa 4:00 galabnimo, Isniin - Jimce.  

Ciwaankayaga 

Minnesota Department of Human Rights 
Freeman Building 
625 Robert Street North  
Saint Paul, MN 55155 

Email address 

info.MDHR@state.mn.us 

If you are emailing the department about filing a charge of discrimination and do not receive a reply 

within five business days, please contact our intake unit by phone at 651-296-5663 (TTY 651-296-1283) 

or Toll Free at 800-657-3704. 

Qoraalkani jawaab dhamaystiran uma’aha waraysiga marka loo eego Qodobka Xuquuqul Iisaanka 

Menesota. 

The Minnesota Department of Human Rights wishes to acknowledge Precision Language Services' 

generous contribution of time and language translation expertise on this document. 

